
Situaziun generala: Aria umida
polara vegn vers las Alps.

Oz: I vegn a plover l’entir di. En
la regiun dal Gottard e da Val-
rain cufli intensivamain. Il
cunfin da naiv sa sbassa
da 1100 meters sin
500 meters sur mar.
Las temperaturas sa
movan tranter 2 e 7
grads. En muntogna
ferm vent dal sidvest. En il sid
plievgia intensiva. 

Prognosas: Aura variabla cun
singulas scleridas, dentant er cun
uradis. Il cunfin da naiv è tranter
600 e 1100 meters.

Plievgia e naiv

■ (ec) Sa tgi che vegn cheu
dalla plaunca si? E tgei apparat
ch’el ha pendiu entuorn culiez!
Uss tegn el schizun quel avon

sia fatscha. Essan nus forsa schi
alvas ch’ei tschorva ad el, ni
tgei fers fa’l vi leu? Quei para
ussa propi in curios cumpogn.

Fagess era pli tschec da vegnir a
nus cun empau sal enstagl da
laghegiar cun siu tup apparat
sin nuorsas innocentas.

Per l’emprema ga tiel fotograf

■ SVIZRA / GRISCHUN

Scolasts da Basilea
cun 57 en pensiun

(lq) A Basilea ha lieu ina acziun a
favur da magisters giuvens. 200
plazzas duajan vegnir stritgadas.
Quai na chapita dentant a disfa-
vur da scolasts giuvens. Il cussegl
grond ha approvà in program
che pussibilitescha als scolasts,
dad ir en pensiun cun 57 onns. 

Donaziuns da latg
per il Cosovo

(lq) Cun donaziuns da latg vulan
producents svizzers gidar da lev-
giar la misergia da las famiglias
da fugitivs en il Cosovo. Ils pro-
ducents da latg tramettan cun
agid da la confederaziun trans-
ports spontans davent da las la-
tgarias direct en l’Albania..

Grond deficit per
las instituziuns
scocialas svizras

(lq) Il fondo d’egualisaziun da
l’AVS ha serrà il quint dal 1998
cun in deficit da 1,8 milliardas
francs. Il deficit da l’AVS e cre-
schì da 583 milliuns sin 1,4 mil-
liardas francs tar l’Assicuranza
d’invaliditad (AI) è quel creschì
da 616 milliuns francs sin 696
milliuns francs. L’Urden da cum-
pensaziun dal gudogn (UCG) ha
fatg in gudogn da 251 milliuns
francs cunter in tal da 386 da
l’onn avant. Per quest onn vegni
fatg quint cun in ammegldra-
ment da la situaziun causa l’au-
zament da l’imposta sin la pliva-
lur.

Grev accident da
lavina sin il Piz
Radönt a Susch

(pc) Mesemna avantmezdi han
trais alpinists fatg ina tura cun
skis sin il Piz Radönt. Radund
100 meters sut il piz han els de-
ponà ils skis per chaminar l’ul-
tim toc. Cur che ina dunna ed in
um èn partids vers il piz s’ha de-
liberada ina lavina che ha prendì
ils trais alpinists. La dunna ed in
um s’han deliberads sez da la la-
vina. Els han chattà il terz alpi-
nist fermamain blessà en la naiv.
La dunna e chaminada in ura
fina a Chant Sura, nua che in
stradin ha pudì clamar agid. L’al-
pinist blessà e vegnì transportà
cun in helicopter da la Rega di-
rectamain a l’ospital a Cuira.

(lq) En la nova uniun pli ma-
ghera «Producents svizzers da
latg» (PSL) n’èn ils gronds cum-
praders e la confederaziun
betg pli represchentads. Uschia
daventa l’anteriura Uniun cen-
trala dals producents svizzers da
latg (UCPL) in sindicat. Ils dele-
gads han approvà mesemna
quella restructuraziun cun 158
encunter indesch vuschs. Il nov
urden da la fiera da latg pretenda
da vart dals producents sper ina

reponderaziun era ina restructu-
raziun dall’uniun enfin ussa. La
nova organisaziun parta ils 30
d’avrigl, l’urden da la fiera da
latg va in di pli tard, il prim da
matg en vigur. Ils producents da
latg vulan sa concentrar dapli sin
lur pensum da coc. Latiers s’au-
dan essenzialmain la commercia-
lisaziun da la quantitad actuala
da trais milliuns tonnas latg per
in pretsch da mira da 77 raps
ubain dapli.

Purs sa preparan 
per la fiera libra da latg

Pretsch da mira per in liter latg resta 77 raps ubain dapli. KEYSTONE

DA BENEDETTO VIGNE

En Svizra dat ei da-
bia Albanes dil Co-

sovo e dabiars sedepor-
tan buca sco giavischau.
Quella construcziun
steva scritta en La
Quotidiana da gievgia
passada, en l’introduc-
ziun da la «retschertga
actuala» davart la
guerra en il Balcan. Ina
frasa scritta probabla-
main ord spir reflex,
strusch dentant ord re-
flexiun. 

Idat er Svizzers che na
sa deportan betg sco

giavischà. Quels na
quintan però mai. Betg
cur che eroplans crodan
giu da tschiel e van a
smerscher en la mar
sper Halifax, betg cur
che turists innocents
vegnan assassinads da
terrorists avant il tem-
pel da Luxor, betg cur
che lavinas ramplunan
a val e sutteran chasas e
lur abitants en las Alps.

Ma cur che mezs
milliuns da Co-

sovars e Cosovaras
vegnan stgatschads en
moda sgraschaivlamain
disumana da lur da
chasa e patria, allura
bain, allura quintan
quels pèr frars e figls en
Svizra che na sa depor-
tan betg sco quai ch’i
fiss giavischà. 

Insaco tuna quai bu-
namain sco sche las

misergias suffertas ha-
jan forsa tuttina ina
tscherta raschun, ch’il
pievel Cosovar  haja
forsa tuttina merità in
pauet la catastrofa... 

Sco ditg, tut mo ina
questiun da reflex...

■ GLOSSA

Ina 
questiun

da reflex...

Pro Patria rimna
per s. Paul

Sustegn per in impurtont edifeci sacral 
■ (anr) Ils mieds dalla Funda-
ziun Pro Patria derivan dalla
vendita da marcas postalas spe-
cialas e dils segns digl 1. d'uost.
En cuort cumpara ina nova seria
da marcas.  Ellas regordan – sco
las treis antecedentas – a «beins
culturals svizzers e cuntradas»,
digns da vegnir manteni. Uonn
han ins risguardau sin quellas: la
baselgia da s. Paul cul santeri a Ra-
zén, il casti La Sarraz (Vad), la ca-
stogna sco simbol per il Malcan-
tone (Tessin) ed il bastiment a
vapur «Uri» sil Lag dils Quater
Cantuns. Ils supplements silla
francatura vegnan impundi per
quels objects custeivels. Era la
nova seria ei vegnida realisada per
incarica dalla Posta dil graficher
turitges Mayo Bucher che colligia
elements moderns cun parts dils
objects numnai.

Il sanctuari susteniu 
el Grischun

La baselgia da s. Paul a Razén da-
tescha dil 15. tschentaner. Ch'il
santeri secatta leu regorda ch'ella
ha surviu anteriuramein – tochen
che la nova baselgia ei vegnida eri-
gida el vitg el 17. tschentaner –
sco parochiala. Situada eis ella el
sid-vest da Razén. Oravontut
croda ella en egl muort sia monu-
mentala figura da s. Cristoffel –
cugl affon Jesus sin in bratsch ed
il pégn en l'auter – ch'ha traver-
sau tenor la legenda il flum.
Quella presentaziun secatta vid la

preit dil chor, denton ordaviert.
S. Cristoffel, il patrun dils vian-
donts, ei lunsch entuorn veseivels,
tonpli che la baselgia ei situada
sin in crest ault sur il Rein poster-
iur en ina regiun da trapassadi.

La baselgia da s. Paul stat el
liug nua ch'ei existeva el temps
medieval in stabiliment da defen-
siun. Alla fin dil 15. secul han ins
colligiau chor e caplutta laterala,
nua ch'ils signurs da Razén ve-
gnevan satrai. Quels han giugau
ina rolla impurtonta ella historia
dil stadi dallas Treis Ligias – ed
oravontut ella Ligia Grischa.

Il maletg da s. Cristoffel ei pro-
babel bia pli vegls. Igl autur ei buc
enconuschents. El astgass denton
esser parentaus cul schinumnau
«meister da Vuorz» (che ha era
picturau l'enconuschenta baselgia
vischina da s. Gieri a Razén). Sup-
poniu vegn che davos quei num
sezuppi in artist nunenconu-
schent che ha creau sias ovras
denter 1325–1350 en divers lo-
ghens dil Grischun.

Per in bien intent
La Fundaziun Pro Patria ei ve-
gnida erigida 1909 – pia avon 90
onns. Da 1938–1944 ha ella ediu
las marcas per la «Fiasta naziu-
nala» e da 1945–1951 mintgamai
cun il datum digl 1. d'uost.
Aschia vegneva regurdau a sia in-
tenziun per propi. Sco comite
svizzer per la Fiasta naziunala in-
tenziunava ella oriundamein da

francar ella popu-
laziun da festivar
il di dalla Fiasta
naziunala, intro-
ducida 1891. Sia
emprova da far
ordlunder in firau
ha fatg naufragi
1917. Pér avon
zacons paucs onns
ei quella finamira
vegnida conton-
schida. Success ha
la Fundaziun giu
cun sia collecta
naziunala. Quella
ei stada la prede-
cessura dalla insti-
tuziun per mante-
ner custeivels
beins culturals na-
ziunals, oz pussei-
vla tras las marcas
ed ils segn digl
emprem d'uost da
la Pro Patria.

